
<<ՀԱՅԱՍՏԱՆԻ ԱԶԳԱՅԻՆ ԱՐԽԻՎ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱ​ԶՄԱ​ԿԵՐ​ՊՈՒԹՅԱՆ ՏԱՐԱԾՔԱՅԻՆ ՍՏՈՐԱԲԱԺԱՆՈՒՄՆԵՐԻ ՕՊՏԻՄԱԼԱՑՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ՀԱՅՍԱՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ 

ՕԳՈՍՏՈՍԻ 22-Ի N 1406-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ
ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը ո ր ո շ ո ւ մ  է.


1. Հաստատել <<Հայաստանի ազգային արխիվ>> պետական ոչ առևտրային կազմակերպության տարածքային ստորաբաժանումների օպտիմալացման ծրագիրը՝ համաձայն հավելվածի։


2. Հայաստանի Հանրապետության կառավարության 2002 թվականի օգոստոսի 22-ի <<Պետական ոչ առևտրային կազմակերպություն ստեղծելու մասին>> N 1406-Ն որոշման մեջ կատարել հետևյալ փոփոխությունները՝

1) դադարեցնել <<Հայաստանի ազգային արխիվ>> պետական ոչ առևտրային կազմակերպության Երևանի քաղաքային մասնաճյուղի, Ծաղկահովիտի, Վարդենիսի, Սպիտակի, Տաշիրի, Աշոցքի, Վայքի և Ջերմուկի տարածքային ներկայա​ցուցչու​թյունների գործու​նեությունը։ Այդ կապակցությամբ ուժը կորցրած ճանաչել որոշման N 3 հավելվածի <<1. Երևանի քաղաքային մասնաճյուղ>>, N 4 հավելվածի <<2. Ծաղ​կահովիտի տարածքային ներկայացուցչություն>>, <<11. Վարդենիսի տարածքային ներկայացուցչություն>>, <<13. Սպիտակի տարածքային ներկայացուցչություն>>, <<15. Տաշիրի տարածքային ներկայացուցչություն>>, <<22. Աշոցքի տարածքային ներկայացուցչության>>, <<27. Վայքի տարածքային ներկայացուցչություն>> և <<31. Ջերմուկի տարածքային ներկայացուցչություն>> կետերը։

2) որոշման 4-րդ կետի 2-րդ պարբերության <<Աբովյան քաղաքի Բարեկամության 2 հասցեում գտնվող շենքի 1-ին հարկից 110,3 քառ. մետր>> բառերը փոխարինել <<Աբովյան քաղաքի Բարեկամության 2 հասցեում գտնվող շենքի 1-ին հարկից 206 քառ. մետր>> բառեով:
3. Սույն որոշումը ուժի մեջ է մտնում պաշտոնական հրապարակմանը հաջորդող օրվանից։

Վաչե Տերտերյան

Հավելված

ՀՀ կառավարության 2013թ.

––––––––––––––––– ի N    -Ն որոշման

Ծրագիր
<<Հայաստանի ազգային արխիվ>> պետական ոչ առևտրային կազմակերպության տարածքային ստորաբաժանումների օպտիմալացման 


1. Ընդհանուր դրույթներ

Սույն ծրագիրը հանդիսանում է Հայաստանի Հանրապետության արխիվային գործի բարեփոխումների իրականացման, այդ թվում արխիվային ծառայությունների մատուցման էլեկտրոնային համակարգի ներդրման բաղկացուցիչ մասը: 


2002 թվականին Հայաստանի Հանրապետության կենտրոնական պետական արխիվների միաձուլման միջոցով ստեղծվեց <<Հայաստանի ազգային արխիվ>> պետական ոչ առևտրային կազմակերպությունը (այսուհետև՝ ազգային արխիվ), Երևան քաղաքի և մարզային պետական արխիվների հիման վրա ստեղծվեցին ազգային արխիվի մասնաճյուղեր, իսկ մարզային պետարխիվների մասնաճյուղերի (նախկին շրջանային պետարխիվներ) հիման վրա՝ ազգային արխիվի ներկայացուցչություններ։ Արդյունքում ստեղծվեց ազգային արխիվի 41 տարածքային ստորաբաժանում։ Հետագա տարիներին գործառույթների նվազման պատճառով դադարեցվեց 3 ներկայացուցչության գործունեությունը և ստեղծվեց 1 ներկայացուցչություն։


Հայաստանի ազգային արխիվի տարածքային ստորաբաժանումների գործառույթները բաժանվում են 2 խմբի։ Առաջինը՝ Հայաստանի Հանրապետության արխիվային հավաքածուի՝ տվյալ տարածաշրջանում ստեղծված փաստաթղթերի համալրումը, հաշվառումը և պահպանումն է, երկրորդը՝ այդ փաստաթղթերի հիման վրա Հայաստանի Հանրապետության պետական և տեղական ինքնակառավարման մարմիններին՝ նրանց վերապահված լիազորությունների  իրականացման համար տեղեկությունների տրամադրում, ինչպես նաև Հայաստանի Հանրապետության ու օտարերկրյա քաղաքացիներին և իրավաբանական անձանց արխիվային ծառա​յությունների մատուցում՝ սոցիալ-իրավական բնույթի արխիվային տեղեկանքների տրամադրմամբ։

2. Տարածքային ստորաբաժանումների ներկա վիճակը


Ազգային արխիվի 11 տարածքային ստորաբաժանումներից 9-ը տեղաբաշխված են պետության, 2-ը համայնքի, 28 ներկայացուցչություններից 5-ը՝ պետության, 19-ը՝ համայնքի, 4-ը՝ ֆիզիկական և իրավաբանական անձանց սեփականություն համարվող շենքերում։ Համայնքային տարածքները տրամադրված են անհատույց օգտագործման իրավունքով։


2003-2012 թվականների ընթացքում ազգային արխիվի միջոցներով հիմնա​նորոգման են ենթարկվել Սյունիքի, Վայոց ձորի, Արարատի, Շիրակի, Արմավիրի, Գեղարքունիքի, Արագածոտնի մարզային մասնաճյուղերի, Գորիսի, Արմավիրի, Արթիկի, Արարատի, Թումանյանի, Նոյեմբերյանի, Բերդի, Չարենցավանի, Աբովյանի, Թալինի, Ապարանի, Ծաղկահովիտի տարածքային ներկայացուցչություն​ների տարածք​ները։ 2013-2015թթ. նախատեսնված է հիմնանորոգման ենթարկել Լոռու, Կոտայքի և Տավուշի մարզային մասնաճյուղերի տարածքները։


2003-2012թթ. ընթացքում իրականացվել է տարածքային ստորաբաժանումների տեխնիկական վերազինում։ Տրամադրվել է համակարգչային տեխնիկա և գրասեն​յա​կային կահույք, փայտյա դարակաշարերը փոխարինվել են մետաղյա դարակաշարե​րով։


3. Տարածքային ստորաբաժանումների կողմից գործառույթների իրականացումը


Հայաստանի Հանրապետությունում 1990-ական թվականներին իրականացված սոցիալ-տնտեսական բարեփոխումների արդյունքում պետական կազմակերպություն​ների թվաքանակի նվազեցման հետ նվազել է նաև տարածքային ստորաբա​ժանումների գործառույթներից առաջինը՝ փաստաթղթերի համալրումը։ Եթե 2004թ. տարածքային ստորաբաժանումները համալրել են 54 հազար, ապա 2012թ.՝ ընդամենը 25,5 հազար գործ: 

Երկրորդ գործառույթի՝ արխիվագիտական ծառայությունների մատուցման բնագավառում նկատվում է աճ։ Շահառուների քանակը վերջին 5 տարիների ընթացքում ունի հետևյալ պատկերը՝ 2007թ. – 12435, 2008թ. -
18976, 2009թ.- 19876, 2010թ.- 20006, 2011թ. - 18842։ 
2012թ. - 20905, որը 2011թ. նույն ժամանակաշրջանի համեմատ ավելացել է 10 տոկոսով։


Սակայն, ըստ մարզերի և տարածաշրջանների, գոյություն ունի շահառուների քանակի հսկայական տարբերություն։

<<Հայաստանի ազգային արխիվ>> ՊՈԱԿ-ի տարածքային

Ստորաբաժանումների կողմից ծառայությունների մատուցման ծավալը
	NN

ը/կ
	Ստորաբաժանում
	Աշխա​տող​​​ների քա​նա​կը
	Շենքային պայման​ները քմ
	Արխիվային գործերի քանակը
	2011թ. շահառու-

ների թիվը
	2011թ. 

շահառու-ների
ամսական թիվը
	2012թ.
շահառու-

ների թիվը 
	2012թ. 

Շահառու-ների
ամսական թիվը

	1
	2
	3
	4
	5
	6
	7
	8
	9

	1
	Արագածոտնի մ/մ
	4
	108
	16600
	300
	25
	342
	29

	1.1.
	Թալինի տ/ն
	2
	76
	10500
	447
	37
	415
	35

	1.2.
	Ապարանի տ/ն
	1
	40
	6000
	220
	18
	224
	18

	1.3.
	Ծաղկահովիտի տ/ն
	1
	35
	3550
	174
	14
	273
	23

	2.
	Արարատի մ/մ
	4
	1260
	33000
	960
	80
	1184
	98

	2.1.
	Արարատի տ/ն

	1
	86
	16500
	267
	22
	401
	33

	2.2.
	Մասիսի տ/ն
	2
	69
	16740
	280
	23
	353
	29

	3.
	Արմավիրի մ/մ
	4
	130
	31750
	618
	51
	732
	61

	3.1.
	Արմավիրի տ/ն

	3
	91
	13450
	1030
	85
	1129
	94

	4.
	Գեղարքունիքի մ/մ
	5
	100
	30670
	613
	51
	740
	62

	4.1.
	Մարտունու տ/ն
	2
	60
	18000
	521
	43
	625
	52

	4.2.
	Ճամբարակի տ/ն
	1
	80
	8740
	171
	14
	170
	14

	4.3.
	Սևանի տ/ն
	1
	62
	11400
	232
	19
	203
	17


	4.4.
	Վարդենիսի տ/ն
	1
	31
	7440
	232
	19
	166
	14

	5
	Լոռու մ/մ
	7
	1200
	87000
	1095
	91
	1304
	108

	5.1.
	Թումանյանի տ/ն
	2
	75
	10400
	301
	25
	354
	29

	5.2.
	Սպիտակի տ/ն

	1
	75
	5200
	250
	21
	296
	25

	5.3.
	Ստեփանավանի տ/ն
	1
	50
	7500
	171
	14
	243
	20

	5.4.
	Տաշիրի տ/ն
	1
	77
	8060
	221
	18
	247
	20

	6.
	Կոտայքի մ/մ

	6
	475
	42000
	925
	77
	1028
	86

	6.1.
	Աբովյանի տ/ն

	3
	110
	17700
	1232
	102
	1221
	102

	6.2.
	Եղվարդի տ/ն
	1
	59
	6300
	162
	14
	199
	16

	6.3.
	Չարենցավանի տ/ն
	2
	126
	8400
	571
	48
	601
	50

	7.
	Շիրակի մ/մ
	9
	300
	113000
	1314
	110
	1470
	123

	7.1.
	Աշոցքի տ/ն
	1
	45
	7000
	74
	6
	64
	5

	7.2.
	Արթիկի տ/ն
	2
	93
	8930
	567
	47
	503
	42

	7.3.
	Մարալիկի տ/ն
	2
	72
	14250
	254
	21
	292
	24

	8.
	Սյունիքի մ/մ

	6
	250
	43115
	62
	503
	561
	46

	8.1.
	Գորիսի տ/ն
	2
	65
	11600
	406
	34
	495
	41

	8.2.
	Սիսիանի տ/ն
	1
	60
	8800
	240
	20
	360
	30

	8.3.
	Մեղրու տ/ն
	2
	47.6
	13550
	145
	12
	153
	13

	9.
	Վայոց ձորի մ/մ
	4
	81
	9700
	299
	25
	326
	27

	9.1.
	Վայքի տ/ն
	1
	40
	3350
	50
	4
	91
	7

	9.2.
	Ջերմուկի տ/ն
	1
	14
	1230
	83
	7
	101
	8

	10.
	Տավուշի մ/մ

	3
	301
	31260
	412
	34
	508
	42

	10.1
	Բերդի տ/ն
	2
	59
	19850
	382
	32
	366
	30

	10.2
	Դիլիջանի տ/ն
	2
	47
	8330
	253
	21
	352
	29

	10.3
	Նոյեմբերյանի տ/ն
	2
	58
	12050
	349
	29
	305
	26

	11.1
	Երևանի ք/մ
	6
	560
	197000
	2518
	210
	2495
	207



Տարածքային ստորաբաժանումներից 3-ը ամսական ունեն մինչև 10 շահառու (Աշոցքի, Վայքի, Ջերմուկի ներկայացուցչություններ), 3-ը՝ մինչև 15 շահառու (Ճամբարակի, Վարդենիսի և Մեղրիի ներկայացուցչություններ), 8-ը՝ մինչև 25 շահառու (Ապարանի, Ծաղկահովիտի, Սևանի, Եղվարդի, Սպիտակի, Ստեփանավանի, Տաշիրի և Մարալիկի ներկայացուցչություններ), 15-ը՝ մինչև 50 շահառու (Արագածոտնի, Սյունիքի, Վայոց ձորի և Տավուշի մարզային մասնաճյուղեր, Արթիկի, Գորիսի, Բերդի, Թալինի, Արարատի, Մասիսի, Չարենցավանի, Թումանյանի Սիսիանի, Դիլիջանի և Նոյեմբերյանի ներկայացուցչություններ), 7-ը՝ մինչև 100 շահառու (Արարատի, Արմավիրի, Գեղարքունիքի և Կոտայքի մարզային մասնաճյուղեր, Արմավիրի, Մարտունու և Աբովյանի ներկայացուցչություններ), 2-ը՝ մինչև 150 շահառու (Լոռու և Շիրակի մասնաճյուղեր) և 1-ը՝ 200-ից ավել շահառու (Երևանի քաղաքային մասնաճյուղ)։


Անհամամասնություն գոյություն ունի նաև տարածքային ստորաբաժանումների աշխատակիցների ամսական ծանրաբեռնվածության ծավալներում։ Մեկ աշխատակցի կողմից ամսական 33 շահառուի ծառայության մատուցման չափորոշիչ պայմաններում Կոտայքի մարզային մասնաճյուղում յուրաքանչյուր աշխատակից ամսակն ապահովում է 14, Աբովյանի տարածքային ներկայացուցչությունում՝ 32, Եղվարդի տարածքային ներկայացուցչությունում՝ 13, Չարենցավանի տարածքային ներկայացուցչությունում՝ 28 շահառուի ծառայության մատուցում, իսկ Վայոց ձորի մարզային մասնաճյուղում և Վայ​քի ու Ջերմուկի տարածքային ներկայացուցչություններում այդ թիվը կազմում է 6-8։

4. Սպասվելիք իրավիճակը


Օպտիմալացման գործընթացն իրականացնելու համար անհրաժեշտ է՝


1) հստակեցնել տարածքային ստորաբաժանման իրական հզորությունները և ծավալները.

2) կրճատել տարածքային ստորաբաժանումների չծանրաբեռնված կարողու​թյունները. 
3) հարկ եղած դեպքում դադարեցնել այն ստորաբաժանումների գործու​նեությունը, որոնք գործում են սահմանված չափորոշիչներից շատ ցածր արդյունքով.

4) արդյունավետ օգտագործել հաստիքային միավորները։


5. Օպտիմալացման հիմնական խնդիրներն են


1) տարածքային ստորաբաժանումների նկատմամբ իրականացվող հսկողության բարձրացում.


2) ֆինանսական միջոցների ռացիոնալ օգտագործում.


3) մատուցվող ծառայությունները բնակչությանը հասանելի և մատչելի դարձնելը.


4) տարածքային ստորաբաժանումների անհրաժեշտ ժամանակակից տեխնի​կական  միջոցներով վերազինելը.


5) մատուցվող ծառայությունների էլեկտրոնային կարգով իրականացումը։

6. Ծրագրի իրականացման ընթացքում նախատեսնվում է


1) քանի որ տարածքային ստորաբաժանման գործունեության դադարեցումը նախատեսում է արխիվային փաստաթղթերի տեղափոխում և տեղաբաշխում, որը ծախսատար և որոշակի ժամանակ պահանջող գործընթաց է, ծրագիրը իրականացնել 2 փուլով՝ ա) 2013-2014թթ. և բ) 2015-2016թթ.

2) այդ փուլերում դադարեցվում է այն տարածքային ստորաբաժանումների գործունեության և գործառույթների իրականացումը, որոնց ամսական ծառայություն են մատուցում մինչև 25 շահառուի, և նրա գործառույթների փոխանցվում է աշխար​հագրական և տրանսպորտային առումով մոտակա տարածքային ստորաբաժանմանը, հաշվի առնելով գործառույթները ընդունող ստորաբաժանման պատրաստվածությունը.

3)  իրենց գործունեությունը շարունակող տարածքային ստորաբաժանումները (25) տեխնիկապես վերազինում.

4) տեղխնիկական վերազինումը կիրականացվի Հայաստանի Հանրապետության արխիվային գործի բարեփոխումների իրականացման, այդ թվում արխիվային ծառայությունների մատուցման էլեկտրոնային համակարգի ներդրման հայեցակարգի շրջանակներում:

5) ազատվող հաստիքային միավորները կօգտագործվեն իրենց գործունեությունը շարունակող ստորաբաժանումներում տեխնիկական միջոցներ սպասարկող աշխատակիցներ աշխատանքի ընդունելու համար։


7. Հիմք ընդունելով վերոհիշյալ հիմնադրույթները, ազգային արխիվի տարածքային ստորաբաժանումներում  2013-2020թթ. կատարել հետևյալ վերակազմակերպումները.


ք. Երևան


Երևան քաղաքում արխիվային ծառայությունների մատուցման միասնական համակարգ ստեղծելու նպատակով դադարեցնել ազգային արխիվի Երևանի քաղաքային մասնաճյուղի գործունեությունը՝ մասնաճյուղի գործառույթները փոխանցելով ազգային արխիվին, որը հնարավորություն կտա ծառայությունների մատուցման բոլոր փուլերն իրականացնել մեկ <<պատուհանից>>։


Արագածոտնի մարզ


 1-ին փուլում դադարեցնել Ծաղկահովիտի ներկայացուցչության գործունեությունը` գործառույթները փոխանցելով Ապարանի ներկայացուցչությանը:

Արարատի մարզ


 2-րդ փուլում դադարեցնել Արարատի և Մասիսի ներկայացուցչությունների գործունեությունը` գործառույթները փոխանցելով  Արարատի մարզային մասնաճյուղին։


Արմավիրի մարզ


Պահպանվում է առկա կառուցվածքը։


Գեղարքունիքի մարզ


1) 1-ին փուլի սկզբին դադարեցնել Վարդենիսի ներկայացուցչության գործու​նեությունը` գործառույթները փոխանցելով Մարտունու ներկայացուցչությանը և Սևանի ներկայացուցչության գործունեությունը` գործառույթները փոխանցելով Գեղարքունիքի մարզային մասնաճյուղին:

2) 2-րդ փուլում դադարեցնել Ճամբարակի ներկայացուցչության գործունեությունը` գործառույթները փոխանցելով Գեղարքունիքի մարզային մասնաճյուղին։


Լոռու մարզ


 1-ին փուլում դադարեցնել Սպիտակի և Տաշիրի ներկայացուցչության գործունեությունը` գործառույթները փոխանցելով Լոռու մարզային մասնաճյուղին և Ստեփանավանի ներկայացուցչությանը:
Կոտայքի  մարզ


2-րդ փուլում դադարեցնել Եղվարդի ներկայացուցչության գործունեությունը` գործառույթները փոխանցելով Աբովյանի և Չարենցավանի ներկայացուցչություններին։


Շիրակի մարզ


1-ին փուլում դադարեցնել Աշոցքի ներկայացուցչության գործունեությունը` գործառույթները փոխանցելով Շիրակի մարզային մասնաճյուղին:

Սյունիքի մարզ


 2-րդ փուլում դադարեցնել Մեղրու ներկայացուցչության գործունեությունը` գործառույթները փոխանցելով Սյունիքի մարզային մասնաճյուղին:

Վայոց ձորի մարզ


1-ին փուլում դադարեցնել Վայքի և Ջերմուկի ներկայացուցչությունների գործունեությունը` գործառույթները փոխանցելով Վայոց ձորի մարզային մասնաճյուղին։


Տավուշի մարզ

Պահպանվում է առկա կառուցվածքը։

	Իրավական ակտի հիմնավորումը

	1.

	Անհրաժեշտությունը- Վերջին տարիներին <<Հայաստանի ազգայի արխիվ>> ՊՈԱԿ-ի մի շարք տարածքային ստորաբաժանումներում պակասել է մատուցվող ծառայություն​ների քանակը, որը մի կողմից պայմանավորված է այդ տարածաշրջանների սակավ բնակչությամբ, մյուս կողմից էլ 1990-ական թվականներից հետո արխիվային փաստաթղթերի համալրման փաստացի դադարեցմամբ: Ուստի խնդիր է առաջացել դադարեցնել այդ ստորա​բաժանումների գործունեությունը՝ գործառույթների իրականացումը փոխան​ցելով տարածքային և տրանսպորտային առումով մոտակա տարածքային ստորաբաժանմանը: 

Երևան քաղաքում գործած հիմնարկների և կազմակերպությունների մի մասի փաստաթղթերը պահպանվում են ազգային արխիվում, մյուս մասինը` նրա՝ Երևանի քաղաքային մասնաճյուղում, որի պատճառով մեծ թվով քաղաքացիներ արխիվային տեղե​կություն ստանալու համար ստիպված են դիմել երկու տեղն էլ, ինչը առաջացնում է նրանց արդարացի դժգոհությունը: Երևանի քաղաքային մասնաճյուղի գործունեության դադարեցումը և նրա գործառույթների հանձնումը ազգային արխիվին հնարա​վորություն կտա կիրառել մեկ <<պատուհանի>> սկզբունքը, որի շնորհիվ հնարավոր կլինի կարճ ժամկետում իրականացնել քաղաքացիներին արխիվային տեղեկության տրամադրումը: Մինչև 1983թ. Երևանի քաղաքային արխիվ չի եղել: 

Միաժամանակ ՀՀ Կոտայքի մարզի Աբովյան քաղաքում լուծարված խոշոր արդյունաբերական ձեռնարկությունների (<<Սիրիաս>> ԱՄ և այլն) արխիվային փաստաթղթերի հետագա պահպանության համար անհրաժեշտ են լրացուցիչ տարածքներ: Սույն որոշման ընդունումով  <<ՀՀ Կոտայքի մարզպետարանի աշխատակազմ>> պետական կառավարչական հիմնարկաին ամրացված գույքը անժամկետ օգտագործման իրավունքով ամրացնելով <<Հայաստանի ազգայի արխիվ>> ՊՈԱԿ-ին կբարելավվի  է <<Հայաստանի ազգայի արխիվ>> ՊՈԱԿ-ի Աբովյանի տարածքային ներկայացուցչության շենքային պայմանները:
Հայաստանի ազգայի արխիվի Երևանի քաղաքային մասնաճյուղը զբաղեցնում է Հայաստանի ազգայի արխիվի 2-րդ մասնաշենքի 2 աշխատասենյակ, աշխատակիցները շարունակելու են իրենց գործունեությունը նոր կարգավիճակով` որպես ազգային արխիվի աշխատակիցներ,   Ծաղկահովիտի,  Սպիտակի, Տաշիրի, Աշոցքի և Ջերմուկի տարածքային ներկայացուցչությունները անհատույց հիմունքով զբաղեցնում են համայնքային սեփականություն հանդիսացող տարածքներ, իսկ Վարդենիսի և Վայքի տարածքային ներկայացուցչությունները վարձկալության հիմունքով զբաղեցնում են մասնավոր սեփականություն հանդիսացող տարածքներ:


	2.
	Ընթացիկ իրավիճակը և խնդիրները - Հայաստանի ազգային արխիվի փոքրածավալ գործառույթներ իրականացնող տարածքային ստորաբա​ժանումների գոյությու​նը (1-2 հոգի անձնակազմով) հնարավորություն չի տալիս իրականացնել դրանց տեխնիկական վերազինումը, քանի որ միջոցների ներդրումը կլինի անարդյունավետ, իսկ մեծ ստորաբաժանումներում հնարավոր է իրականացնել տեխնիկական վերազինում, ներդրված սարքավորումները կգործեն անընդհատ և արդյունավետ, և հնարավոր կլինի անհրաժեշտ մասնագետների առկայության պայմաններում տեղերում իրա​կանացնել արխիվային տեղեկությունների էլեկտրոնային շտեմարանի ստեղ​ծում և փաստաթղթերի թվայնացում, ինչը և ներկա դարաշրջանի գերխն​դիրներից մեկն է:

	3.
	Տվյալ բնագավառում իրականացվող քաղաքականություն- Փոքրածավալ ծառայություններ մատուցող ստորաբաժանումների գործունեության դադարե​ցում, դրանց գործառույթների հանձնում այլ ստորաբաժանումների, վերջին​ներիս տեխնիկական վերազինում, որը և նպաստում է արխիվային ծառա​յությունների որակի բարձրացմանը 

	4.
	Կարգավորման նպատակը  և բնույթը- ՀՀ կառավարության որոշման ընդունմամբ կհստակեցվեն <<Հայաստանի ազգայի արխիվ>> ՊՈԱԿ-ի տարածքային ստորաբաժանումների օպտիմալացման հիմնախնդիրները, ընթացքը և ժամանակացույցը:

	5.
	Նախագծի մշակման գործընթացում ներգրավված ինստիտուտները և անձինք- Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը - ՀՀ կառավարության որոշման ընդունումը կապահովի բարձրացնել ազգային արխիվի տարածքային ստորաբաժանումների նկատմամբ իրականացվող հսկողությունը, ֆինանսական միջոցների ռացիո​նալ օգտագործումը, իրենց գործունեությունը շարունակող ստորաբա​ժանումների տեխնիկական վերազինումը, անցնումը էլեկտրոնային եղանակով ծառայությունների մատուցմանը:


	նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Այլ իրավական ակտերում փոփոխությունների և/կամ լրացումների անհրաժեշտությունը- Անհրաժեշտություն չկա:

	2.
	Միջազգային պայմանագրերով ստանձնած պարտավորությունների հետ համապատասխանությունը- Ստանձնած պարտավորություններ չկան:


	Տեղեկանք հասարակության մասնակցության մասին

	1.
	Հասարակությանը նախագծի մասին իրազեկումը- Նախագծի քննարկմանը հասարակութունը չի ներգրավվել, քանզի այն լայն հասարակական շահերի խնդիրներ չի շոշափում:


	Տեղեկանք պետական բյուջեում եկամուտների և ծախսերի էական ավելացում կամ նվազեցման մասին

	1.
	ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի էական ավելացում կամ նվազեցում չի նախատեսնվում


Ամփոփաթերթ

	Առաջարության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն
	1. Առաջարկվել է ներկայացնել  բյուջե​տային  ծախսերի փո​փո​խությունների վե​րաբերյալ տեղեկանք 2. <<Երևանի քաղա​քային արխիվ բառերը>> բառերը փոխարինել << Երևա​նի քաղա​քային մասնաճյուղ>> բառերով

	1. Ընդունվել է
2. Ընդունվել է
	1. Ներկայացվել է տեղեկանք 

2. Կատարվել է փոփոխություն

	ՀՀ Արագածոտնի

մարզպետարան
	Դիտողություններ և առայարկություններ չունի
	
	

	ՀՀ Արարատի մարզպետարան
	Դիտողություններ և առայարկություններ չունի
	
	

	ՀՀ Գեղարքունիքի մարզպետարան
	Դիտողություններ և առայարկություններ չունի
	
	

	ՀՀ Վայոց Լոռու մարզպետարան
	Դիտողություններ և առայարկություններ չունի
	
	

	ՀՀ Կոտայքի մարզպետարան
	Դիտողություններ և առայարկություններ չունի
	
	

	ՀՀ Շիրակի մարզպետարան
	Դիտողություններ և առայարկություններ չունի
	
	

	ՀՀ Սյունիքի մարզպետարան
	Առաջարկվում է փո​փոխություն կատարել օպտիմալացման ծրագրի 7-րդ կետում  և չդադարեցնել Մեղրու տարածքային ներկայացուցչության գործունեությունը
	Չի  ընդունվել
	Մեղրու տարած​քա​յին ներկայա​ցուցչու​թյան գործառույթ​ները նվազել են և հասել նվազա​գույ​նի, սակայն հաշվի առնելով տարածա​շրջանի աշխար​հագրական դիրքը, նրա գործունեու​թյան դադարեցումը նախատեսնվում է իրականացնել ոչ թե 1-ին փուլում, այլ 2-րդ, երբ կլուծվի շահառուներին ծա​ռայություններ մա​տու​ցումը սոցիալա​կան ծառայության տարածքային  ստո​րաբաժանման կամ ստեղծվող հանրա​յին ռեգիստրի միասնական գրա​սենյակի միջոցով

	ՀՀ Վայոց Ձորի մարզպետարան
	Դիտողություններ և առայարկություններ չունի
	
	

	ՀՀ արդարադատության նախարարություն 
	Օրենսդրական տեխ​նիկայի կանոնները մա​սամբ պահպանված չեն: Այսպես՝     նախա​գծի 2-րդ կետի ենթակետերի համարակալումն ան​հրաժեշտ է համապա​տասխանեցնել «Իրա​վական ակտերի մա​սին» Հայաստանի Հան​րապետության օրենքի 41-րդ հոդվածի 4-րդ մասի պահանջներին:
	Ընդունվել է
	Կատարվել է փոփոխություն

